
						వికీసోర్స్ నుండి

					

					


					
					
					ఈ పుట అచ్చుదిద్దబడ్డది
ప్రొద్దున, సాయంతనమున మృదువైన పద్మ గర్భముల యందు కఠినమైన కొండ శిఖరములయందును, సమముగా నిల్చుచు విశ్రాంతి లేక, ముడు జగంబులను పర్యటించు, సూర్యకిరణ కాంతులు మిమ్ముకాపాడు గాత. [3]



చ. తమ మను పైదుకూలములు తప్పి యనావృతమైన జంతు బృం

దము గని భాస్కరుండు గరతంతుల సాచినఁ దత్ క్షణంబు ద

ట్టమయి క్రమక్రమంబున స్ఫుటంబయి దిగ్దశకంబు పేరి మ

గ్గములను నిండు క్రొమ్మడుఁ గకల్మష మీవుత మీకు భద్రముల్.



తా. చీకటి యనెడి బట్ట తొలగిపోగానే జంతువులను కరుణించి తన కిరణములను తంతువులచే, క్రొత్త బట్టలను కల్పింపజేసి, దశదిశలను మగ్గములను, తమకాంతిని నిండించిన బాలభానులు మీకు శుభంబు లిచ్చుగాత.[4]



చ. పతిరుచి దూలిన న్బొగిలి వాడిన యోషధి పిండు దెప్పున

ట్లతులిత సూర్యకాంతశిఖి, యాది నెదుర్కొన లేచినట్లు ప్రాక్

క్షితి భృతు తాళ్లు పక్షవినికృంతన నెత్రులుగాఱఁ జూపున

ట్లతనుత నెక్కు నర్కు నరుణాంతులు మీకును గీడు వాపుతన్.



తా. చంద్రు దస్తంగతుడు కాగా, ఓషధీసతి కళ తగ్గిపోగా సూర్యకాంతములయం దగ్ని స్వాగతమీయగా, మేరుపర్వతము రెక్కలు ఖండించినపుడు కారునెత్తురు వలె, నెఱ్ఱనైన యర్కుని కిరణములు మీకభ్యుదయము నిచ్చుగాత.[5]



ఉ. ముక్కి ఁడి గుంటు మొండి వ్రణి మూలుఁగు వానిని దోషకారి నే

యొక్కఁడు సక్క నేయుఁ దెపులోఱిచి తక్కక యట్టి సద్దయా

దృక్కలితార్కు సిద్ధగణ దృష్టమహార్ఘ్యములైన యంశువుల్

గ్రక్కున మీ దొసంగులు విఘాతములై చనఁజేయఁ గావుతన్.

		 ఈ పేజీలో చివరి మార్పు 21 ఏప్రిల్ 2023న 10:44కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

